HERRERA'KO GARBI-TOKIA
ETA GARBIKETARIAK

Gure gaztaroan, komunio aundia egiteko prestaketak, neska
mutillek, naiz batzuk alde batean eta besteek bestean, areto batean egiten
genituan ikasketak. Seme-alaben eziketari buruz gurasoek aurrek nola
ezi bear zituzten galdera baten erantzuna era ontakoa zan: «kriatu
ditzaten semeak zerurako» (erderatik zuzenean itzulitako, hijos), eta,
guk, mutiko biurriek onela jarraitzen genuan, «eta alabak putzurako.
Zertako? Arropak garbitzeko», gobara egiteko alegia.

Esaldi onen esanaia, orduko giroa kontuan izanik, jakifna zan.
Gizonezkoak lan batzutarako eta emakumeak besterako, beraz
emakumeak pamilikoen arropak garbitzeko. Gaurko egunean gauzak
asko aldatu diralarik, garai aietan emakumezkoak bakarrik egiten
zituzten etxeko lanak, orain bikotearen artean egiten dituzte, eta ez da
inor arritzen.

Beste aldetik, orain gure etxeetan ditugun aurrerapenak ez
genituelarik, are gutxiago garbigaillurik, ezta amestu ere auek izan
zitezkeenik, etxeko arraskan arropa arifak, eta, lanerakoak, astunagoak,
auzoetan eraikitako garbi-toki edo labadercetan garbitzen zituzten. Toki
auek aska aundi ta zabal batzuk izaten ziran, inguru guzian arri-zabalez
ornituak, arropak jaboitzeko, astintzeko eta garbitzeko, garbiketari
bakoitzarentzat naiko lekua izaten zalarik. Aipatutako lekuak alde
guzietatik irekiak izaten ziran eta gainean teillatu batez estaliak. Udako
eguraldi beroetan lanean aritzeko leku obeak ziran, negu gogorrean,
kanpo aldea izoztua zegoanean aritzeko baifio.

Herrera'ko auzoak ere ba-zuan garbi-toki eder bat, ain zuzen.
«Txingurri» errekaren bazterrean. Goiko aldetik, odi edo tubo baten
bidez ur-garbia artuz eta beste aldetik ur-zikiniak, bee-aldetik berriro
errekaratuz.

Astean bein edo bi aldiz, antxe biltzen ziran herreratar andreak
etxean egiterik ez zuten gobara jotzera, kankarra edo barreno aundi bat
arropaz betea buru gaifiean zutela.

Bestalde, leku ori, billera-leku biurtzen zan, arropak astintzen ari
ziran bitartean auzo guztiko esamesak ere ederki astinduz, eta gaifierako
berriak, berriketen bidez jakiten ziran, artean etxeetan ez bai-zan ez



irratirik, ez telebistarik eta izparringiak ere gutxi irakurtzen ziranez,
gizonezkoak bizartegietan eta sagardotegietan jakiten zituzten bezala.

Era ortan, batzutan kantari, bestetan, ura asko zikintzen zualako
albokoarekin errietan, edonola, arropak garbituz gaifiera etxetik kanpo
ordu pare bat uste gabean igarotzeko leku berezia izaten zan.

Beste garbiketari mota bat ere ba-zan. Auek, Pasai'ko kai inguruan
kokatuak zeuden ainbeste ardo-almazenetan ardoa garbitzeko erabiltzen
zituzten «filtro-mangak», tela trinkozkoak, leen aipatutako errekako
uretan garbitzen zituzten, garbi-tokiko urekin kutsatu gabeko uretan,
andik aurrera erreka-urak ardo kolorekoak biurtzen ziralarik. Eta, jakina,
auek bear bearrezkoa izaten zuten urak eurengana garbiak irixtea, baifia,
noizik bein, udaldian batipat, eskol-umeak oporretan zeudenean,
auzoko umeekin aseraldiak izaten zituzten.

Garbi-tokia baifio gorago garbi-tokirako urak biltzeko ur-aska txiki
bat zegolarik, ura tuboz jaso ondoren gaifiontzekoa errekaratzen zan
lekuan putzu bat zegoan, berez sortutakoa, alde batera metro bi eta
bestera iru bat metro zituana, eta mutikoak ara urbiltzen ziran putzuan
preskatzera, eta, jakina, an zebiltzala azpikaldeko loia mugitzen
zutelarik, urak zikindu egiten ziran, eta ortatik gertatzen ziran manga-
garbitzailleen aserreak, beren lana egin ezin izaten zutelako.

Garbiketari aietako bat, Maria-txiki (g.b.) zan, ela su-ta-gar jartze
zan orrelakorik gertatzen zanean, eta jakinik nortzuk ziran ur-
zikintzailleek aiengana urbiltzen zan, baifa umeek baten bat zelatari
eukitzen zutelarik, eurengana eriosuarrean zetorrela ikusi orduko, aal
zuanak aal zuan bezala arropak eskuetan artuta burni-bide aldera
igotzen ziran aipatutakoaren ipurdikoak ez artzearren. Baifia bein edo
bein, uste gabean urbiltzen ba-zitzaien, arropak artzeko betarik gabe,
mundura etorri ziren bezala anka egin bear izaten zuten, eta, Maria-
txiki'k, arropak jasorik, aal zuten bezala sasi tartean gordeta egon bear
izate zuten urak garbitu eta garbiketariak bere lana bukatu arteraino.

Garai artan urak gardenak eta kutsatu gabeak ziran, baifia gaurko
egunean ezingo zuten garbiketa mota ura egin errekako uretan, nai ez
ditugun zikin guziak errekara bidaltzen ditugulako.

Azkenik, garbi-tokiak bere garaian bere eginbearra bete zualarik,
beraren bearrik ez dugun aro ontan lurreratua izan zan, urte askotan
auzotarren garbitzaille izan ondoren eta bere lekuan aurrek jolasteko
tokia prestatu zuten,

